
HADD MA HU QABAR VOJT

Hadd ma jiehu gost bid-disfatti, imma dawn huma parti integrali mill-istorja taghna. Min
minna qatt ma kellu diffikultajiet fil-hajja affettiva, relazzjonali, professjonali, etika u
spiritwali? Id-disfatti kollha huma koroh, imma l-aghar hija d-disfatta personali — meta
hajjitna tkun falliment u ghaldagstant mhux biss dawk ta’ madwarna jaqtghu gqalbhom minna,
imma ahna stess nitilfu I-fiducja fina nfusna. Meta 1-bniedem jasal biex jara biss dak li huwa
negattiv, meta l-istess socjeta titlef kull tama fil-bniedem u fl-istess istituzzjonijiet taghha,
ikollna verament ghalfejn nithassbu.

Ghalkemm illum geghdin ni¢¢elebraw 1-Ghid, fl-istess waqt li 1-Vangeli jirrakkontaw il-
grajja tal-qawmien ta’ Kristu, jirrakkontaw ukoll l-esperjenza ta’ persuni (Marija ta’
Magdala, Pietru u Gwanni) li nhasdu bil-kbir meta sabu gabar vojt. Dawn il-persuni diga
kienu psikologikament mghaffga minhabba I-krucifissjoni ta’ persuna ghaziza ghalihom,
Gesu Kristu; is-sitwazzjoni tkompli taggrava meta ntebhu li kulma kien fadal kien gabar
battal. Din is-sejba kompliet tkattar fihom il-perplessita, il-biza’, is-suspett u l-insigurta.
Kieku 1-gabar baqga intatt, kienu jistghu jibqghu jghozzu 1-fdalijiet tal-gisem mejjet tal-habib
taghhom; imma qabar vojt x’valur kien fadallu ghalihom? Xi skop kien baqghalhom li
jibgghu “jzommu” 1-gabar vojt? Ma nistaghgibx li wara din id-disfatta tal-qabar vojt, dawn il-
persuni tant kienu deluzi li qatghuha li ma jergghux jersqu lejn dak il-post — li jinsew u
jabbandunaw dak il-gabar ghax kien voijt.

Imma l-folja ngalbet wara li dwiet mill-gdid il-vu¢i ta’ Kristu Rxoxt. Meta d-dixxipli
semghuh jghidilhom “Il-Pac¢i maghkom”, u wara li Marija ta’ Magdala semghetu jsejhilha
b’isimha, huma ntebhu li dak li ghalihom kien gabar vojt kien il-post li minnu hareg dak li
rebah fuq il-mewt! Huma ndunaw li dak li kienu giesuh li ma kien jiswa xejn u ghaldagstant
kien ta’ min jiskartah, kien l-ambjent minn fejn sbroffat il-hajja. Dak li ghalihom kien bla
ebda tifsira, minnu bdiet grajja li taghti sinifikat lill-istess storja. Dak li gabel kien mudlam,
sehhet fih spluzjoni ta’ dawl. Dak li minnu kienet tohrog riha ta’ mewt, sar ifewwah il-hajja.
Dak li dwaru kienu ddecidew li ma jibgax irregistrat fl-istorja, illum sar il-post ewlieni ta’
prova li Kristu gam mill-mewt. Dak li huma riedu jwarrbu sar 1-ghozza taghhom. Id-disfatta
nbidlet f’opportunita ta’ ¢elebrazzjoni ta’ hajja.

L-esperjenza ta’ dawn ix-xhieda fl-ewwel Ghid tghidilna li fil-hajja ma hemmx ogbra vojta.
Qabar vojt qatt ma huwa vojt ghalkollox; anzi, dak li fl-apparenza jidher li huwa qabar vojt,
jista’ jkun fih energija qawwija. Ghalhekkk dawk il-persuni jew sitwazzjonijiet li ahna nkunu
ggudikajniehom bhala ogbra vojta, jistghu jkunu tezor mohbi.

Huwa fatt 1i l-istorja hija minsuga bi grajjiet u fenomeni negattivi, imma fid-dawl tal-kelma
ta’ Kristu Rxoxt nistghu nagraw l-istorja b’mod ghalkollox gdid. Din hija d-differenza bejn
dawk li jemmnu u dawk li ma jemmnux. Meta n-Nisrani jhares madwaru, jinnota l-istess
fallimenti, disfatti u gerhat li jaraw il-bgija tal-bnedmin u tendenzjalment l-ewwel reazzjoni
tieghu tkun wahda ta’ kundanna, stmerrija u jahbat jagta’ qalbu. Imma mwiezen bil-kelma
tal-Irxoxt huwa jikseb vizjoni mgedda tar-realta ta’ madwaru.



Din hija d-differenza enormi li 1-Ghid jaghmel fil-hajja taghna: li quddiem gabar vojt wiehed
ma jiqafx jahseb fil-gisem mejjet li kien midfun, imma li hemm persuna li kienet mejta imma
rxuxtat. Fi kliem iehor, il-kelma tal-Irxoxt tghinna naraw il-hajja fejn hemm il-mewt, ma
nigfux fuq dak li jidher imma napprezzaw il-potenzjal mohbi ta’ dak li jkun, inkunu
kostruttivi u mhux distruttivi, inklussivi u mhux esklussivi.

Ebda persuna, minkejja 1-fallimenti u d-disfatti 1li jkollha fil-hajja privata, familjari jew
pubblika, ma ghandha tqis lilha nfisha bhala qabar vojt u ghalhekk taqta’ qalbha. Lanqas ma
ghandha tigi meqgjusa bhala tali. Bhall-gabar vojt tal-gnien fejn difnu lil Kristu, kull persuna li
thalli 1-imhabba ta’ Alla tahdem fiha tista’ ssir rizorsa ta’ energija sinifikattiva u sinifikanti —
ukoll jekk tkun ghaddiet minn disfatta spiritwali. Il-bniedem li hu spiritwalment “mejjet” ma
jistax iqajjem lilu nnifsu, imma l-kelma ta’ Kristu Rxoxt ghandha gawwa li tirxuxtah.

Huwa fatt li hadd minna ma ghandu gharfien spontanju u shih ta’ Kristu Rxoxt. Nizbaljaw
jekk naghmlu bhal Pietru u Gwanni li meta gew wic¢ imb wic¢ mal-qabar vojt, cedew 1-armi
u telqu lura lejn djarhom rassenjati li kollox kien mitluf. Pjuttost ghandna nimitaw lil Marija
ta’ Magdala li quddiem il-gabar vojt baqghet tistenna bhal gisha ged tinterpella lill-istorja
biex titkellem dwar dak li gam mill-mewt u hekk il-qabar vojt ma jibgax battal. Bhalha, ahna
li nemmnu li Kristu hu rebbieh fuq il-mewt, gatt ma ghandna naqtghu galbna minn dak li jigri
fl-istorja taghna, imma pjuttost nibqghu nittamaw li tkun l-istess storja, li meta naqrawha fid-
dawl tal-Kelma tal-Irxoxt, tqajjem angli li jkellmuna dwar il-qawwa tal-Irxoxt quddiem il-
gabar vojt.

Wara 1-Ghid ta’ Kristu m’hemmx aktar ogbra vojta! Hadd ma huwa vojt.



